Erzgebirgischer Heimatverein Eibenstock:

Schie wars wieder im Vereinshaus!

Endlich konntn mir wieder in unnern
Treff-Vereinshaus beienanner sitzn!
Gelei an Aaafang wurd e neies Mit-
glied willkomme gehaaBn, Un is saB
noch jemand neies mit in unnere
Reihn, die war erscht emol zen
schnuppern dorbei, aber iech denk,
die wird schu bei uns richtich landn.
Dann hatt iech schu mol ne Runde
Sekt eischenkn lessn, do hatt iech ja
in Auftrog vun Mebhlitz — Ernst, un
dar hatt wiederim is Vorsprachn ei-
haltn miissn, des ne unnere Spitzner-
Ingrid aufgetrogn hat. Also, mir hattn ze tu vu Aaafang aa... Endlich
kam unner Hauptpunkt dra: Wie giehts wetter mit unnern Bargbau-
lehrpfod? Dodorzu hattn mir uns unnern Bargbauprojektmanetschor,
ne Helm Thomas eigelodn. Dar hat ne Menge Bildle mitgebracht, die
durft iech iebern Beamer an de Wand na wirng. Ar saat aber gelei, sei-
ne Kinner hattn noch kaa Obndbrut dorham kricht, desserwagn sollt
iech die aanzln Bildle nar 20 Sekundle naawarfn, des tét zu seine Dor-
laiteringe reign. Un so ging des allis wunnerbar, mir wissen itze
jednfalls, wie dor Weiterbau passiern soll — voruasgesetzt, mor kriegn
aa wieder die Fordermittle zugetaalt. Vorplant hatt se dor Thomas schu
allemol. Zuigich gings mit nern fein Obndbrut noocherts voraa — feins
Gehackts mit Butter un Bemme samt Beilogn. Immer mittn nei bein
Assn — do wu se alle schie ruhich sei un net su viel un laut gackern -
konnt iech noch e paar Bemerkunge aasogn, wie zen Beispiel:

- des mir uns ab sofort in de Wurzlrudi - Bastelei neihdange, wer miet-
machn will — aafach maldn.

- de Voraakindichung vu dor Betriebsbesichtigung bein Bohrma-
schine-Ditter — also vun Elektrowarkzeichbau - an 7. April um
14.Uhr

Wau unnere fleiBng Bienle vom Treff alle Taller wieder eigesammilt

hattn, ham mir de Filmle vun Fasching 2022 gezeicht, die iech kurz ze-

vir zamgestellt un zamgeschnietn hab. Also vorstieht miech emol rich-
tich: net mit Masser un Gabl in finf Minutn, naa mit nern Programm am

Kompjuter, des dauert schu e ganzis bissl langer: Alln voraa unner ge-

spielts Marchn von Wolf un de 1 bis 7 Geiflein un dann nochn Film mit

samtling Bildle vu unnern Rainer.

Viel ze dorzahiln gobs ja allemol wieder un zwischnnei wurn noch e

klaaner Film mit Musik von unnern Wurzl-Rudi-Skihang gezeicht, wie

aa e Film mitwunnerschiene Aufnahme vu unnern Eimstock iebers gan-
ze Gahr 2010 wag, die warn allesamt dozemol vu unnern Mtiller, Peter
aufgenumme wurn.

Su is do draus aa wieder e gelungner Hutznobnd wurn, nar — mir ham

net gesunge, iech hat vorgassn mit unnerer Voreinshymne aazefange.

Aber wart nar — is nachste mol missn allezam wieder mit eistimme: ,,In

Eimstock, in Eimstock..." Bis dohie — blebbt alle gsund un olt eire

Stimm (uhne Ol ze hamstern!)

Dor nédchste Hutznobnd is am 7.4., 18.00 Uhr im Vereinshaus, diesmol

mit haamitlicher Musik. Wer do emol schuppern un vielleicht aa noch

mitsinge will, is ganz harzlich willkomme!

| E harzlichs Gliickauf vun eiern Schmidti



